
					Ieu kaca can diuji baca

	koe anak, eta oge tatjan poegoeh, taja bedjana kolot oerang ahli koret.
Na koemaha atoeh?

Ari tjek taksiran koering mah datangna eta kapamalian tina lima djalan:
I. Tina kapertjajaan, boh lantaran agama, boh kapertjajaan anoe sedjen, titinggal ti karoehoen djaman baheula, anoe diseboet animisme tea, atawa pertjaja ka joerig-joerig.

Aja hidji kapertjajaan anoe mindeng pisan kapakena dina kapamalian, nja eta: noeroet boeat. Eta kapertjajaan nepi ka ajeuna masih pageuh keneh pisan napelna dina ati djelema. Tatjan sakoemaha lawasna di Bandoeng aja hidji menak, pohara resepna ngoeseup, ari geureuhna keur bobot. Barang babar, poetrana soewing. Ana ger teh kolot-kolot anoe ahli kana kapamalian: “Tah, da bongan resep tening ngoeseup, noeroet boeat, poetrana soewing da tangtoe aja laoek rawing biwirna koe oeseup”.

Lamoen noe aranom ningali lampahna kolot-kolot dina waktoe aja boedak laboeh titoetoeg kana taneuh atawa kana batoe, tangtoe garoemoedjeng. Kapan gewat njokot tjai, oeroet titoetoegna dibandjoer. Naon sababna ? Soepaja oeroet titoetoeg tea tiis, djadi sirahna boedak noe laboeh oge miloe tiis, noeroet boeat, djadi teu njerieun djeung teu toetoeloejan.

Koe lantaran kapertjajaan tea bidjil pirang-pirang kapamalian. Tjontona:

Oelah sok njoo beas, matak didjoeal koe toa.

Sarerea tangtoe pada terang pare djeung beas teh Nji Sri Koemaha hormatna djelema ka Nji Sri, meureun geus moal aja noe bireuk. Mangkaning ajeuna aja boedak njoo beas, sakitoe tjologogna ka Nji Sri, koemaha henteu rek ditjarek. Djeung koemaha henteu rek djadi pamali, njoo beas, anoe sakitoe dimoelja-moeljana.

Ari noe djadi matakna tea, sakapeung enja geus kadjadian kitoe, sakapeung mah dipake njingsieunan bae, da noe dimaksoed koe kolot teh “oelahna ngalampahkeun”. Ari eta mah matakna atawa sababna koe kolot teu diperloekeun, da karep kolot mah baroedak atawa noe ngora teh teu koedoe 


	mapaj-mapaj sababna, noe perloe mah ngagoegoena djeung sieunna, da nadjan pinter kana sabab-sabab oge, ari teu sieun mah taja goenana. Kapan boekti loba djelema pinter loedeungan, toengtoengna tjilaka. Nja kitoe deui saperti alam ajeuna loba nonoman anoe ngoelik elmoe kaalahan tina theosophie, sagala perkara kapanggih sababna, tjek kolot mah taja mangpaatna, lamoen teu dibarengan koe sieun. (naha jaktos? S. d. R.)
Oelah dahar tjaoe sisina, matak kasingsal.

Matak didieu asalna tina noeroet boeat tea. Lamoen dina koempoelan oerang tjitjing pangsisina sok tara pati kapalire tara diadjenan.

Oelah sok dahar oeteuk, matak ngora-ngora huisan.

Sepoeh oeningana kana oeteuk teu katjek koe doktor, nja eta nekadkeun jen eta teh gedongna akal djeung karep, malah ari sepoeh mah aja deui tekadna djaba ti kitoe.

Koe sabab eta oeteuk teh katjida pisan dipoesti-poestina diseboetna oge lemah poetih, malah aja oge anoe mantrang njeboet oeteuk, koedoe polo. Koe sabab kitoe sepoeh-sepoeh geus njieun sindir, pokna:”oelah dahar oeteuk”. Lain pisan sabab koret, ngan eta teh soeloek koedoe dipikiran koe noe ngora.

Demi eta matakna, diseboet matak tereh hoeisan, lantaran teh nja tina kapertjajaan “noeroet boeat keneh bae, doemeh oeteuk bodas tjara hoeis. Atawa daekeun oge panjingsieunan.

Oelah dahar toengir hajam, matak dipangnoenggirkeun.

Ieu oge datangna nja tina kapertjajaan keneh.

Saha-saha noe geus mapaj bab babaloeng adjboed danbin, tangtoe ngarti naon sababna noe matak kolot mantang kitoe.

Oelah oelin sakareupna, matak dirawoe kelong.

Ieu kapamalian datangna tina pertjaja ka djoerig tea.

Toeroeg-toeroeg geus mindeng kadjadian, boedak oelin sandekala sok toeloej teu inget, loba noe njaksian inja. Ajeuna 

